
Inatsisartut suleriaasianni § 37 imm. 1 naapertorlugu Naalakkersuisunut apeqqutit imaattut ma-

tumuuna saqqummiuppakka. 

 

Naalakkersuisunut apeqqut: 

 

1. Kalaallit Nunaata avannaani Upernavik Kujalliup akiatungaaniittoq qaqqaq Innerit-nik 

ateqartup GEUS-iminngaanniik naliligaasimavoq “maluginiassatut aamma ulorianaati-

littut” qanoq Naalakkersuisut tamatumunnga iliuuseqalersaarpat? 

 

2. GEUS-imiik “ulorianaatilittut” naliligaasimappat tamanna qanoq paasisariaqarpa? 

 

3. Upernavik Kujallermiut Naalakkersuisuniik orninneqarniarnerlutik aammalu nassuiaaf-

figiartorniarneqarnerlutik? 

 

(Inatsisartunut ilaasortaq, Jens Napãtôk´, Partii Naleraq) 

 

Tunngavilersuut: 

Kalaallit Nunatta avannaani qaqqap sisooratarsinnaaneranik GEUS-minngaanniik oqariartorto-

qarpoq, tamatumalu kinguneranik Saqqaq nunaqarfik Naalakkersuisuniik, taamatullu atorfilittanit 

kiisalu Avannaata Kommuniani borgmester-imiik takusarneqartussanngorluni, tassungalu ilan-

ngullugu nunaqarfimmiut nassuiaaffigineqarnissaat siunniunneqarsimavoq, tamanna pissusissa-

misoortutut qujarunnaqaaq. 

 

Tassunga ilanngullugu isumaqarpunga pissusissamisuussagaluartoq Upernavik Kujalleq-mi innut-

taasut qaqqap sisooratarsinnaaneranik ulorianartoqarnera pissutigalugu tikeraarneqarlutillu paa-

sissutissinneqartuugunik, qaqqap sisoorfiusinnaasoq kilumiiterit arfinilinnik nunaqarfimmiik ku-

jasitsigisumiimmat. 

 

Ullut sulliviit qulit naliginnaasut iluani apeqqutinnut akissutit tingunissaanut qilaarpunga 

 

 

 

 


